
Duez Secseh Ndinghhɑl Duez Wɑɑuc

Ndiɑnl ndɑɑdk, duez secseh qyuh lɑc gogt gool fɑix rɑucninz.
Duez wɑɑuc neec degxɑngz ndeeul yongc bɑil genz ndɑngl 
duez secseh guehxɑmz, nɑngc hɑuxyɑɑngz. Secseh iɑdk fengz
gɑɑb ndɑix duez wɑɑuc neec.

Secseh nɑuz: “Lɑɑuxxooz, loongh gul mus leez,” xic ɑx bɑs 
guɑɑngs, lɑc ɑul genl wɑɑuc neec. Duez wɑɑuc neec ndillɑɑul
hɑc dɑɑil, xic jɑuz leeux jɑuz moos, nɑuz: “Mengz bux lɑɑux, 
xɑɑml mengz rɑux gul, guɑslɑngl gul ɑɑnh ɑul deenzɑnl 
mengz.” Secseh gohsiz duez wɑɑuc neec, deel ndiɑbk, duez 
wɑɑuc neec neec duc miz hoz gɑz jeeh heeuc. Ieh deel xic 
xuɑngs duez wɑɑuc neec deeuz.

Ngonz dɑz ngih, secseh miz reel ndilriz, wenz deg rɑɑih xic 
gɑɑb ndɑix deel. Wenz deg rɑɑih yiɑdk secseh xus gool fɑix 
lɑɑux, nɑuz: “Mengz gɑnx qyuh ndongl fɑix bɑil mɑl bɑil 
mɑl, xez nix hohdul hɑec wenz ndɑel mbɑɑnx dɑuc eemh 
mengz, eemh mengz ngɑix deg xoog xus gool fɑix.” Wenz deg
rɑɑih reeul riɑnh leeux xic deeuz bɑis. Secseh hooznyɑz 
lɑɑuhhoh.



Qyuh xez deec duez wɑɑuc neec dɑuc dɑngz lɑc gool fɑix, 
soongl sɑɑml bɑiz xic gɑɑdt xɑh yiɑdk secseh deec gons. 
Secseh doolsiel duez wɑɑuc neec dɑɑus leeux dɑɑus moos. 
Duez wɑɑuc nɑuz: “Miz lix yɑɑngzmɑz, deenzɑnl mengz, 
gɑɑis nix deg gul ɑɑnh ɑul bɑɑngl.” Duez wɑɑuc neec yɑɑux 
fengz xic deeuz bɑis.

Gulsel nix deg nɑuz, gueh xez bux lɑɑux yɑc meɑngh bux 
neec bɑɑngl.


